
A primeira impresión que os visitantes reciben dunha cidade é o 
estado de conservación e aseo da mesma. Unha impresión que 
pode ser positiva ou negativa e que transmitirá o amor ou des-
coido dos moradores da mesma. A cidade, coma a nosa propia 

casa, fala de nós.

Temos a fortuna de vivir nunha cidade que foi capaz de medrar 
conservando ao mesmo tempo moitos valores urbanos. Hoxe 
podemos presumir de ofrecer un Lugo acolledor, amable, limpo 

e digno de ser visitado e admirado.

Sen lugar a dúbidas un dos principais atractivos, e un tesouro para 
nós, é a Muralla, declarada Patrimonio da Humanidade. Un monu-
mento que fala da nosa historia, pero tamén do noso presente, e que 
constitúe un valor seguro para o noso futuro. É unha carta de presen-
tación internacional cada ano con maior proxección, pero tamén é un 

ben do que a cidadanía lucense goza sen límites. 

E, como ben sabemos, pola súa condición de monumento, a 
Muralla está sometida a condicionamentos de conservación, 
imaxe, utilidade, etc. Disposicións que impiden a colocación de 
mobiliario urbano na mesma, como é o caso das papeleiras, ás 
veces tan necesarias e imprescindibles, tal como sucede á hora 
de recoller e depositar os excrementos dos cans que sacamos a 

pasear polo adarve.

Lugo fala de nós

Alcaldesa de Lugo

DANIEL PIÑEIRO VILLARES 
Concelleiro de Desenvolvemento  

Sostible e Persoal

Desde o Goberno municipal decidimos instalar as adecuadas pa-
peleiras, nos pasos de subida e baixada á Muralla, coa finalidade 
de facilitar aos amantes das mascotas o gozo do monumento.  
Así e todo, en moitos dos casos non é suficiente e a falta de 
urbanidade ou de información duns poucos fai que ás veces tro-
pecemos con excrementos de cans ou bolsas no propio adarve.

Coa intención de buscar a solidariedade de todos e todas em-
prendemos a presente campaña de información e concienciación, 
especialmente dirixida aos propietarios de cans, tanto para quen 
respecta as normas de urbanidade como para quen as descoñece.

Esperamos contar coa vosa colaboración.

Falemos dos cans e da cidade

A convivencia entre os seres humanos e os 
animais no territorio urbano pode ser unha 
suma beneficiosa ou pode xerar un mundo 
de problemas, segundo se organice esa vida 
compartida. Unha compañía que se desenvolverá 
ao mesmo tempo en espazos privados e en 
lugares públicos, onde concorren amantes das 
mascotas e detractores das mesmas. 

E aí, na convivencia cidadá, é onde a disparidade 
de criterios e comportamentos nos descubrirá a 
capacidade de cada individualidade para respectar 
os espazos vitais alleos en relación coa posesión 
ou non de animais de compañía.

Especialmente os cans, que fan vida urbana, son as 
mascotas sobre as que recae a xeración dun maior 
número de problemas, tanto se habitan en pisos, 
en vivendas unifamiliares ou mesmo en espazos 
semirrurais. 

A presenza de cans no ámbito urbano obrigou a 
aprobar normativas municipais relacionadas cos 
seus comportamentos, prevencións e actitudes 
dos propietarios e propietarias. Forzou a acoutar 
espazos, a crear outros axeitados para o lecer 
que lles corresponde, a impoñer dereitos e 
prohibicións, que non sempre son cumpridos 
polos humanos responsables.

A cidade de Lugo conta cunha poboación de 
cans domésticos superior aos 17.000 censados 
nos diferentes rexistros oficiais existentes. Esta 
importante e interesante nómina de mascotas 
transmite un grande amor polos cans por parte 
da cidadanía lucense. Semellante presenza hai 
que valorala, polo menos, en tres sentidos.

Primeiro, na querenza pola convivencia 
con eles, polo afecto que se converte 
en coidados, atención e respecto polo 
mundo animal.

Segundo, pola riqueza vital que xeran, 
propiciando a necesidade de clínicas 
veterinarias -xerais e específicas-, e 
fomentando o comercio especializado 
na súa alimentación, coidado físico e, 
mesmo, estético.

Terceiro, no que representan como 
xeradores de boa convivencia urbana 
entre veciñas e veciños propietarios, 
paseantes dos cans.

Porén, ás veces non todo o relacionado con eles é un mundo idílico. Hai detractores 
sobre a súa presenza nas vivendas e nos espazos públicos. E hai propietarios que non 
respectan as normas. Os cans sempre son inocentes pero poden chegar a ser vítimas 
ou verdugos sen desexalo.

En Lugo estamos a sufrir un problema particular en relación coa Muralla e as cacas dos 
cans. Este manual e a campaña que leva aparellada, responsabilidade do Concello coa 
colaboración de Urbaser, trata desta interesante cuestión. 

Lugo no Camiño Primitivo

Antes de abordar o problema que os excrementos 
dos cans veñen xerando na cidade de Lugo, cómpre 
dar un paseo pola historia para comprender mellor 
unha cuestión: 

Por que non é posible colocar papeleiras  
na Muralla?

A resposta pode ser moi simple: porque a normativa 
oficial sobre algúns monumentos, como é o caso 
da Muralla, non o permite. Porén, a cuestión contén 
moitas outras razóns, históricas, estéticas, de 
conservación... 

Empecemos pola historia e o turismo.  

A cidade de Lugo é un importante destino histórico 
e turístico que ve como cada día aumenta o 
número de visitantes, atraídos pola tradición, os 
monumentos e museos, os edificios civís e relixiosos, 
polas festas e gastronomía, entre outros moitos 
valores. 

Esta circunstancia non é nova. Ao longo da 
historia Lugo, cruzamento de camiños ancestrais, 
converteuse en punto de recepción e partida de 
millóns de peregrinos que se dirixían a Compostela 
a través do Camiño Primitivo. Como o seu nome 
indica, esta ruta xacobea considérase a primeira de 
peregrinación dos camiños que levan a Santiago. 

Lugo é un importante 

destino turístico polo 

seu patrimonio cultural, 

gastronómico e, sobre 

todo, pola súa Muralla 

romana que debemos 

coidar.

Xa no primeiro momento, cando se descubriu a tumba do Apóstolo, no século IX, o rei 
Afonso II de Asturias realizou este percorrido desde Oviedo. 

En Lucus Augusti o paso dos séculos deixou pegadas en edificios e prazas do 
medievo, da época barroca e dos tempos modernos. Pero, sen dúbida ningunha, a 
maior atracción turística, arquitectónica e cultural da cidade é o pasado romano. E a 
principal testemuña, sen dúbida, é a emblemática Muralla, que aos habitantes actuais 
lles corresponde conservar e manter co mellor aspecto estético posible, para o gozo 
de propios e visitantes.

Dentro da estética romana da Muralla,  
encaixa o mobiliario urbano, como é o caso das papeleiras?

Pensamos que non, porque ademais existen alternativas para cubrir esa necesidade da 
vida cotiá, entre elas o propio comportamento cívico da cidadanía.   

O valor da historia

É a Muralla un simple monumento  
para visitar?

A Muralla romana ten a súa orixe na segunda 
metade do s. III, e é a única do mundo que 
conserva o perímetro orixinal íntegro. Cun pasado 
defensivo e militar, esta fortaleza urbana rodea 
o centro histórico de Lugo con máis de dous 
quilómetros de percorrido. 

Na época romana contou con 85 grandes torres 
semicirculares, que se elevaban por riba do adarve 
rematadas en ameas, amosando grandes ventás 
en cada unha das plantas. Na actualidade conserva 
71 cubos e tres das portas orixinais con mínimas 
modificacións. Ao logo do tempo abríronse novas 
portas ata acadar as dez actuais. 

O espesor medio dos muros é de seis metros e 
a anchura do adarve é duns catro metros. A este 
corredor, que discorre pola parte alta dos muros, 
accédese por seis modernas escaleiras exteriores 
e dúas ramplas acaroadas ao paramento interior. 
Trátase do paseo de rolda que, cando a Muralla 
tiña unha función defensiva, era a zona utilizada 
para facer as gardas. Estaba protexido do exterior 
por un parapeto con ameas que gardaban as 
sentinelas e onde se distribuían os defensores 
da cidade, movéndose con rapidez nos labores 
guerreiros fronte aos inimigos.

A monumentalidade, a maxestade, a conservación 
e o valor histórico e cultural desta fortificación 
pétrea mereceu ser declarada pola UNESCO 
Patrimonio da Humanidade no ano 2000. Desde 
o 6 de outubro de 2007 está irmandada coa gran 
Muralla chinesa. 

A Muralla lucense é responsabilidade da  
Xunta de Galicia, xestionada pola Consellería  
de Cultura, Educación e Ordenación Universitaria. 
Está declarada Ben de Interese Cultural (BIC) 
e considerada un monumento único, polo que 
forma parte esencial do patrimonio cultural  
de Galicia. 

Porén, a Muralla é un ben público integrado 
no espazo urbano da cidade e unha parte 
significativa da cidade de uso cotián pola 
veciñanza. O magnífico adarve, grazas ás 
calidades e accesibilidade, converteuse nun 
paseo tradicional. En espazo de lecer e miradoiro 

privilexiado. En calquera época do ano percorrer a 
Muralla é un pracer para os sentidos, tanto camiñando 
paseniñamente como correndo. Porén recoméndase 
precaución debido aos tramos de pendente e ás 
irregularidades lóxicas do terreo. O pavimento é de terra 
compactada e pódeselle dar a volta enteira á Muralla sen 
dificultade. Esta marabillosa ruta circular é practicable 
a calquera hora do día e mesmo da noite xa que conta 
cun sistema de iluminación axeitado ao perímetro, á 
monumentalidade e á súa estrutura histórica. 

O paseo pola Muralla ofrece a posibilidade de 
contemplar e coñecer a cidade desde distintas e 
orixinais perspectivas, descubríndonos detalles ocultos, 
imposibles de visualizar a rentes do chan mesmo polos 
propios habitantes lucenses. 

A medida que andamos, ante os ollos van aparecendo 
a catedral, o edificio da Deputación Provincial, a igrexa 
de San Froilán, o Círculo das Artes, o templo de Mitra, 

a Casa do Concello, as prazas de Ferrol e do Campo 
Castelo… que configuran desde as alturas o imaxinario 
plano urbano de Lucus Augusti transformado polo paso 
da historia.

A Muralla é parte esencial e definidora da arquitectura 
urbana da cidade, polo que conforma o día a día de 
moitos habitantes, como testemuña silandeira do 
quefacer cotián da capital. Convidada de pedra da 
rutina, converteuse en punto de encontro e de lecer 
da veciñanza. Centos de persoas, pasean por ela 
gozando, ademais das preciosas vistas, da tranquilidade 
e convivencia do itinerario. Dá a posibilidade de 
experimentar unha forma diferente de aproveitar o 
tempo libre e practicar o bo e saudable costume de 
mover o esqueleto para activar biorritmos e poder 
desconectar do estrés diario.

A resposta á pregunta está contestada. A Muralla de 
Lugo, ademais de monumento para visitar e ver, de 
atractivo turístico, é tamén un espazo vivo e de lecer.

A Muralla é 

parte esencial 

e definidora da 

arquitectura 

urbana da cidade, 

polo que conforma 

o día a día de 

moitos habitantes.

Queda dito, a Muralla é Patrimonio da 
Humanidade, lugar de reunión e recinto aberto 
á veciñanza e aos visitantes. Polo mesmo, tamén 
se converteu en lugar de paseo e espazo de lecer 
para os veciños e veciñas propietarios de cans, 
que gozan do traxecto na compaña dos seus fieis 
acompañantes. 

Acotío é habitual ver no adarve numerosas 
mascotas que estiran alegres as catro patas 
ao compás da marcha dos seus responsables, 
compartindo a Muralla con outros paseantes sen 
compaña de animais. De entrada non debería 
existir ningún problema: 

Animais e humanos convivindo  
nun mesmo espazo histórico e  

de lecer é unha práctica cívica.

Porén existe unha parte da veciñanza que 
considera impropia esa estampa da presenza dos 
cans no adarve. E, naturalmente, asístelles unha 
boa parte de razón por causa das malas prácticas 
dalgúns.

Resulta que a Muralla é vítima de actuacións 
non desexables por parte dalgúns propietarios 
de cans. Non é unha xeneralidade pero si un 
problema molesto e falto de hixiene.

Un problema moderno

Vexamos a causa principal.

Debemos prohibir a presenza  
de mascotas na Muralla?

Neste caso os malos hábitos duns poucos non se 
resolven con elementais prohibicións para todos e 
todas. Como ben sabe a cidadanía lucense, é habitual 
a desagradable estampa de atopar os excrementos 
sen recoller ao longo da Muralla ou no interior das 
pequenas bolsas de recollida pero tiradas no chan, 
disimuladas polas esquinas ou introducidas nos ocos 
dos muros. Non hai escusa para este incívico, insalubre 
e irrespectuoso comportamento fronte ao que

se esgrime a falla de papeleiras  
no monumento histórico.

Ante estes malos hábitos, as queixas dos veciños 
e veciñas que non posúen mascotas e as dos 
concienciados e cívicos responsables de cans que si 
cumpren co seu deber de recoller os excrementos son 
bastante habituais e razoables. 

Non é agradable pasear pola Muralla  
tendo que sortear cacas de can.

Como queda dito, o atranco principal para solucionar 
este problema é a normativa que prohibe a instalación 
de mobiliario urbano moderno que modifique a 
estrutura ou a imaxe orixinal do monumento. 

Cumprindo coa norma o Concello  
instalou unha serie de papeleiras nas 

proximidades da Muralla.



14

Polo tanto, tampouco as escusas eximen 
os propietarios e propietarias responsables 
dos animais do seu deber xa que nesas 
papeleiras, nos espazos contiguos ás 
baixadas e subidas ao adarve, se poden 
e deben depositar as deposicións 
caninas. Simplemente deberán recoller os 
excrementos, embolsalos e logo tiralos ao 
baixar da Muralla, nos lugares indicados no 
plano reproducido na páxina 17.

Na presente campaña o Concello coa 
colaboración de Urbaser distribúe co 
presente manual unha bolsa auxiliar na 
que transportar, sen que resulten molestas, 
as bolsiñas cos excrementos para logo 
depositalas nas papeleiras ou no contedor  
do lixo do propio fogar.

A Muralla é de todas e todos,  

un tesouro da humanidade que 

debemos coidar e manter limpo.



Papeleiras
As escusas non eximen os 

propietarios e propietarias 

responsables dos animais 

do seu deber de recoller 

as deposicións xa que 

nas papeleiras instaladas 

polo Concello, nos espazos 

contiguos ás baixadas 

e subidas ao adarve, se 

poden e deben depositar 

os excrementos caninos. 

Simplemente deberán 

recollelos, embolsalos e 

logo tiralos ao baixar da 

Muralla, localizando os 

lugares indicados. 

Situación das papeleiras instaladas polo Concello 
nas proximidades da Muralla

Campo Castelo

Praza do Cantiño

Xardíns da Deputación

• Campo Castelo.

• Praza do Ferrol.

• Porta de Santiago.

• Rúa Nova.

• Rúa do Teatro.

• Rúa Recanto do Miño.

• Xardíns da Deputación.

• Praza do Cantiño.

Xardíns da Deputación

Rúa Nova

Rúa do Teatro

Praza do Cantiño

Praza do Ferrol

Campo Castelo

Porta de Santiago

Rúa Recanto do Miño

Porta de Santiago

Rúa Nova

Praza do Ferrol

Rúa do Teatro

Rúa Recanto do Miño

Aínda que a Muralla, como monumento, é 
responsabilidade da Xunta de Galicia, o Concello  
de Lugo asume as tarefas de manter limpos  
os espazos utilizados habitualmente pola cidadanía.  
Por esta razón o aseo do adarve, as escaleiras e ramplas 
de acceso, así como as zonas verdes circundantes, 
están incluídas nas tarefas de limpeza e mantemento, 
responsabilidade da Concellaría de Desenvolvemento 
Sostible e Persoal.

O Concello ten adxudicada á empresa Urbaser a 
limpeza, recollida e transporte dos residuos sólidos 
da cidade de Lugo. Encárgase das tarefas de limpeza 
diaria de todos espazos urbanos e, polo tanto, da 
propia Muralla. 

En dúas quendas, unha vez pola mañá e outra pola 
tarde, os operarios soben ao adarve e realizan as 
necesarias funcións de recollida de desperdicios. A 
imaxe das traballadoras e traballadores da empresa 
concesionaria é habitual para os usuarios e usuarias 
da Muralla que teñen a oportunidade de observar a 
recollida das cacas dos cans, embolsadas ou non.

A primeira rolda de limpeza adoita comezar sobre as 
dez e media da mañá e a segunda ao redor das seis e 
media da tarde. Equipados cun caldeiro e unha vasoira 
percorren a pé a Muralla recollendo e inspeccionando 
todos os currunchos onde poidan existir restos. 

O servizo de limpeza

Ao rematar reúnen todo o recollido para realizar o 
adecuado tratamento dos excrementos como residuos 
sólidos urbanos. Este labor é permanente porque 

os traballos de limpeza se realizan todos os días 
durante todo o ano.

Porén, malia este labor, ao longo do día entre as quendas 
de recollida calquera paseante da Muralla corre o risco de 
atopar algunha caca ou algunha bolsa conténdoa, xa que 
os propietarios irresponsables poden sacar as mascotas a 
calquera hora e unha permanente vixilancia é imposible.

O servizo de limpeza municipal seica recolle cada mañá 
unha media de excrementos de cans superior aos 2 kg. 
Na quenda da tarde chega preto a 1 kg e medio. Esta 
comprobación reflicte tres apuntamentos:

•	 Un, o maior número de defecacións non recollidas 
polos propietarios de cans teñen lugar nas últimas 
horas da tarde e durante a noite.

•	 Dous, entre a recollida da mañá e a da media tarde 
os propietarios de mascotas adoitan ter maior 
consideración e responsabilidade.

•	 Tres, o volume de recollida por parte dos servizos de 
limpeza da empresa concesionaria acada cada mes 
máis de 120 quilos de cacas de cans.  

Este último dato é moi significativo e serve para facer 
pensar e recapacitar sobre a responsabilidade que temos, 
non só coas propias mascotas senón tamén coa sociedade 

porque facendo contas cada ano na cidade  
de Lugo recóllese, só na Muralla, UNHA TONELADA  

E MEDIA de deposicións de cans.

Este grave problema prodúcese acotío. Só se reduce 
relativamente nas épocas de vacacións, especialmente 
en agosto cando hai menos veciñanza na cidade e leva as 
mascotas con ela.

Os excrementos caninos que quedan sen recoller ofrecen 

unha imaxe moi negativa da Muralla e da cidade en xeral. 

Ocasionan malestar na convivencia, dificultan e encarecen as 

tarefas de limpeza viaria e son foco de infeccións para a  

nosa saúde.



A recollida das deposicións

En dúas quendas, unha vez pola mañá e outra pola 

tarde, os operarios de Urbaser soben ao adarve 

e realizan as necesarias funcións de recollida de 

desperdicios. A partir das 10,30 h e as 18,00 h. a 

imaxe das traballadoras e traballadores da empresa 

concesionaria é habitual para os usuarios e usuarias 

da Muralla, que teñen a oportunidade de observar 

a recollida das cacas dos cans, embolsadas ou non. 

Cada mes recóllense uns 120 quilos de excrementos 

das mascotas, uns 1.500 quilos ao ano.

• Porque o teu can é a túa responsabilidade.

• Porque dan unha imaxe negativa da nosa cidade.

• Porque causan mal olor.

• Porque dificultan as tarefas da limpeza das vías 
públicas.

• Porque son axentes transmisores de infeccións e 
enfermidades.

• Porque previr doenzas está nas túas mans.

• Porque contaminan o medio ambiente.

• Porque ao pulverizarse viaxan no aire e se 
introducen no noso organismo.

• Porque debemos formar parte dunha sociedade 
cívica e respectuosa.

Por que debemos recoller 
os excrementos dos cans? 



24

1.	 	
Cando saques de paseo a túa 
mascota lembra levar bolsiña para 
recoller os excrementos.

2.	 	
Debes recoller sempre as feces 
do teu can, mesmo nos espazos 
verdes.

3.	 	
Nos parque infantís e proximidades 
dos mesmos hai que ser 
dobremente coidadosos.

4.	 	
Unha vez recollidas as feces na 
bolsa, deposítaas no colector de 
lixo orgánico ou papeleira máis 
próximos.

5.	 	
Lava sempre as mans despois de 
manipular os excrementos.

Decálogo de 

6.	 	
Non deixes que o teu can coma ou xogue 
con excrementos, son foco de infeccións.

7.	 	
A limpeza viaria aféctanos a todas e todos. 
Sé consciente, os excrementos caninos nos 
espazos públicos son un risco potencial de 
contaxio de enfermidades.

8.	 	
Os excrementos poden chegar a ser motivo 
de accidentes ao ser pisados. Non os deixes 
nas beirarrúas. 

9.	 	
Non é certa a lenda urbana de que pisar 
unha caca de can trae boa sorte.  
Pensa todo o contrario.

10.	 	
Con vontade hai civismo. Sexamos 
respectuosos co medio ambiente e  
coa sociedade.

boas prácticas

A milenaria cidade de Lugo é unha urbe viva que 
rebordou o perímetro da Muralla e que se foi 

expandindo cara ao río Miño, ás Gándaras,  
ao río da Chanca, por unha banda e outra,  

e seguindo o camiño da Coruña, do Ceao e 
das diferentes vías antigas. 

Con preto de cen mil habitantes 
censados, e cunha importante 
poboación flotante, como toda 
urbanización de raíces históricas, a 
capital da provincia lucense amosa a 
imaxe dunha cidade dual. O casco 
histórico, no interior das Murallas 
e zonas lindeiras, e os diferentes 
barrios de expansión. Poren, 
Lugo é un hábitat compacto e 
ben organizado cunha agradable 
calidade de vida. 

Sede de administracións, de 
industrias, comercios, profesións 
liberais, etc., Lugo ofrece unha imaxe 

de cidade dinámica e atractiva. O 
nome traspasa as fronteiras e día a día 

aumenta a súa escolla como destino 
preferido por turistas, tanto de Galicia 

como doutras partes do territorio español 
e do estranxeiro. O turismo internacional xa 

supera o 32,6 % do que recala na cidade.  
Case un terzo dos turistas son estranxeiros.

Lucus Augusti, limpa e saudable

Estamos a comprobar como a afluencia de xente 
de fóra repercute positivamente na economía, 
activa o pequeno comercio e o sector da hostalería, 
sobre todo nas fins de semana e en períodos de 
vacacións. 

Lugo ten a enorme sorte de vivir cun gran 
potencial cultural e cunha poboación implicada no 
proxecto común de futuro coa difusión da riqueza 
patrimonial, no que a Muralla é buque insignia e a 
imaxe embaixadora en todo o mundo. 

Entre todas e todos estamos a conseguir obxectivos 
moi importantes para o desenvolvemento turístico e 
cultural porque somos unha sociedade concienciada,  
acolledora e comprometida co ben común. 

Por todo o dito anteriormente e polo noso propio beneficio  
e benestar debemos coidar a cidade, valorala e axudar na  
proxección turística. Cómpre ter moi presente que unha das  
cousas máis importantes e 

o que máis salta á vista e molesta nunha cidade  
é a falta de limpeza.

Ademais, non esquezamos os problemas para a saúde pública  
que pode implicar.

Lugo está aseada e conta cun servizo de limpeza, xestionado 
por Urbaser, eficaz e profesional. Porén, as rúas e prazas ás veces 
son testemuñas de comportamentos pouco cívicos e bastante 
irrespectuosos que afectan á pulcritude e saneamento, ofrecendo 

unha imaxe moi negativa ante aos visitantes, causando un 
enorme gasto municipal e provocando nos propios lucenses 
problemas de hixiene e saúde. 

É preciso salientar que as actitudes e malos hábitos 
proceden dunha mínima parte da nosa veciñanza.

Papeis no chan, latas de bebidas deixadas nos bancos, 
goma de mascar pegada nas beirarrúas, desperdicios 
de alimentos na esquina dun parque, bolsas do lixo 
xunto dos colectores, envoltorios de todo tipo fóra 

das papeleiras, cabichas polo chan ignorando 
os cinceiros habilitados para tal fin… e os 
excrementos das mascotas sen recoller e 
espallados por todas as partes, son algúns dos 
exemplos de descoidos incívicos que debemos 
afastar dos nosos costumes.

Neste sentido, cómpre tomar nota das 
recomendacións realizadas nos capítulos 
anteriores en relación coa Muralla e a recollida 
dos excrementos das mascotas. As rúas, as 
prazas, os parques, as canles de ríos e regatos... 
viven a mesma problemática, se ben é certo 
que a máis abondosa presenza de papeleiras e 
colectores de lixo fan máis fácil o labor cívico de 
manter limpa de cacas de cans a cidade. 

O turismo 

internacional xa 

supera o 32,6 %  

do que recala  

na cidade.



En xeral, debemos manter limpos os espazos públicos.  
É, unha obrigación como cidadáns e cidadás. En 
particular, o feito de recoller os excrementos do noso 
can é un costume san e hixiénico e un síntoma de 
convivencia dunha sociedade tolerante, respectuosa 
e educada. Ao non cumprir con esta obriga estamos a 
agravar un problema estético, dificultamos as tarefas 
de limpeza das vías públicas e ocasionamos un fondo 
malestar social.

Se queremos acadar dereitos á hora de pasear as 
nosas mascotas é necesario que nos mentalicemos e 
sensibilicemos e que deamos exemplo para animar as 
outras persoas para que recollan as cacas dos seus cans. 

A pesar das múltiples campañas de concienciación que 
os organismos oficiais levan a cabo e da colocación de 
papeleiras con dispensadores de bolsiñas ou a creación 
de espazos habilitados para que os cans fagan as súas 
deposicións, 

aínda hai persoas que non recollen  
os excrementos nos espazos públicos.

De rebote, os propietarios e propietarias responsables 
e amantes dos animais, a inmensa maioría, sofren 
chamadas de atención por parte de persoas que se ven 
na necesidade de sortear excrementos na vía pública 
que outros desaprehensivos deixaron antes.

Limpeza e hixiene
Cómpre tomar nota das 

recomendacións realizadas nos 

capítulos anteriores en relación 

coa Muralla e a recollida dos 

excrementos das mascotas. 

As rúas, as prazas, os parques, as 

canles dos ríos e regatos... viven a 

mesma problemática en relación 

co abandono dos excrementos.

 Poren, é ben certo que a máis 

abondosa presenza de papeleiras 

e colectores de lixo fan máis 

doado o labor cívico de manter 

limpa de cacas de cans a cidade.

Cómpre concienciarse e colaborar 

para manter saneada e hixiénica 

a cidade.

Que podemos facer?

•			Todo	é	moi	doado	se	hai	vontade	e	civismo. 
A solución a este problema non é o polémico 

debate sobre se permitir ou non que os cans 
paseen polo adarve da Muralla ou por outros 

determinados espazos públicos. 

•   A	prohibición	do	acceso dos 
cans aos lugares non arranxa un 
problema de civismo, respecto e 
responsabilidade. Os cans tamén 
teñen dereito a pasear e os seus 
propietarios e propietarias a gozar 
da súa compaña nos espazos 
abertos. 

•   A	gran	maioría dos 
responsables dos cans cumpren 
coa súa obriga cívica de recoller as 
deposicións, pero a triste realidade 
é que outros non o fan.

•   Todas	e	todos	temos	que	
concienciarnos de que este asunto 

é un grave problema estético e cívico 
para a cidade e para o seu monumento 

máis emblemático.

•   Debemos	propagar que a falla de 
hixiene, da que forma parte esta cuestión, é 

tamén un gran problema para a saúde pública. 

A túa mascota, a túa obriga

• Como	posuidores	dunha	mascota 
debemos ter en conta os nosos dereitos 
pero tamén os nosos deberes. Debemos 
nivelar o dereito a ter mascotas co 
mantemento dos canons de conciliación e 
de convivencia.

• Dar	exemplo, non só aos nosos fillos senón 
tamén á rapazada que, polo xeral, ama os 
cans e que se achega ás nosas mascotas 
na vía pública. Unha acción correcta será a 
mellor lección improvisada para eles.

• Predicar	co	exemplo e no caso de observar 
outra persoa que abandona a caca do seu 
can, primeiro recollela nós na súa presenza 
e logo, se procede sen xerar un conflito, 
chamarlle a atención sobre a necesidade de 
actuar con civismo.

• Construír	unha	cidade máis cómoda, máis 
limpa e máis coidada é un labor e unha 
responsabilidade de toda a cidadanía.

A túa mascota non é a culpable  

nin entende de civismo, a 

responsabilidade dos excrementos  

é túa.



Predicar co exemplo

Se queremos acadar dereitos á hora de pasear as 

nosas mascotas é necesario que nos mentalicemos e 

sensibilicemos. Tamén que deamos exemplo para animar 

as outras persoas para que recollan as cacas dos seus cans 

como facemos nós.

Prediquemos co exemplo e no caso de observar outra persoa 

que abandona a defecación, primeiro recollela nós coma 

se fose da nosa propia mascota na súa presenza e logo, se 

procede, sen xerar un conflito, amablemente chamarlle a 

atención sobre a necesidade de actuar con civismo.

Predicar co exemplo

Existe a crenza de que, deixar nos pequenos 
recunchos verdes e parques, ou nos espazos 
públicos non urbanizados, as deposicións 
dos animais, ao ser biodegradables pasarán a 
integrarse na natureza sen máis problema. 

Esta afirmación non só non é certa  
senón que entraña perigos para a saúde.

• En contra do que pode pensar moita 
xente os excrementos non son un bo 
“fertilizante natural”, conteñen parasitos 
(sobre todo se o animal non está 
vacinado), causan infeccións e contaminan 
o medio ambiente. 

• As feces dos nosos animais de compañía 
ao quedar sen recoller poden transmitir 
unha serie de enfermidades aos mesmos 
cans xa que estes irán uliscalas, lambelas e 
mesmo comelas. 

• Consecuentemente, os seres humanos, 
especialmente os cativos, poden 
contaxiarse de doenzas ao ter contacto 
directo coas feces. 

• A realidade é que o fecalismo ao aire 
libre é un serio e preocupante problema 
ambiental cunhas repercusións para 
a nosa saúde das que non somos 
conscientes.

Pola túa saúde e a da veciñanza

• Algúns parasitos que se atopan nas feces 
caninas causan lesións graves oculares nos 
cativos e poden afectar ao seu sistema 
intestinal.

• Ás defecacións das nosas mascotas debemos 
darlles o tratamento axeitado para evitar que 
ao desintegrarse se incorporen ao aire que 
respiramos e orixinen enfermidades. 

• As feces que quedan ao aire libre secan co sol e 
pulverízanse, viaxan no ambiente; acto seguido, 
nós respiramos este po con parasitos que leva 
o aire e que, mesmo, pode depositarse nos 
alimentos consumidos na vía pública. 

• A chuvia e a humidade non disolven os 
excrementos e fan que desapareza o problema: 
a chuvia dispérsaos e espalla contaminando 
tamén o aire, os acuíferos subterráneos ou os 
alimentos cultivados. 

• Ademais de quedar pegadas nas solas dos 
nosos zapatos e vir connosco para os nosos 
fogares, do mal olor que producen e da 
cantidade de moscas que atraen, as feces son 
un risco de infeccións que levamos para as 
vivendas. 

• As feces conteñen parasitos internos e bacterias 
que, ao transportalos en ovos ou vermes, poden 
ser transmisores de enfermidades de tipo 
gastrointestinal, respiratorio, dermatolóxico, 
oftalmolóxico e mesmo provocar abortos en 
mulleres embarazadas. 



• O feito de recoller as feces do can, reduce 
as posibilidades de tempo de exposición ás 
larvas e ovos de lombrigas ou vermes, moi 
prexudiciais para o ser humano.

• Entre as doenzas que pode causar o contacto 
ou exposición coas feces caninas destacan 
a salmonelose, tuberculose, toxoplasmose, 
cólera ou a brucelose. En consecuencia, 
podemos estar expostos a diarreas, dores 
de cabeza, vómitos, úlceras, febre ou 
deshidratación, entre outros malestares e 
complicacións da saúde. 

O civismo social é 

unha vacina contra 

os riscos para a 

saúde que xeran  

as deposicións  

ao ar libre.

Na actualidade existe unha lexislación competente en relación 
coas mascotas desenvolvida nos plans autonómicos e municipais. 

Cómpre salientar que na Lei 4/2017, do 3 de outubro, de 
protección e benestar dos animais de compañía en Galicia 
e nas ordenanzas municipais está estipulada a obrigación e 
responsabilidade de recoller os excrementos da nosa mascota. 

Debemos coñecer que a actuación de abandonar, fóra das 
papeleiras e colectores de lixo, as bolsiñas con deposicións 
no seu interior está igualmente perseguida polas ordenanzas 
municipais. 

Por lei, o non cumprimento dos artigos correspondentes está 
considerado como infracción e implica unha sanción económica 
por parte das autoridades competentes.

A voltas coas leis



Tomemos nota:

• As persoas propietarias ou posuidoras de animais 
teñen a seguinte obriga: recoller os excrementos que 
os animais depositen nas vías e nos espazos públicos 
e privados de uso común. (Lei 4/2017, do 3 de outubro, de 

protección e benestar dos animais de compañía en Galicia. Artigo 7. 

Obrigas das persoas propietarias e posuidoras de animais de compañía)

• Ten a consideración de infracción administrativa  leve, 
cun apercibimento ou sanción económica de 100 a 
500 €, a non recollida inmediata dos excrementos 
evacuados por un animal de compañía na vía pública. 
(Lei 4/2017, do 3 de outubro, de protección e benestar dos animais de 

compañía en Galicia. Capítulo 1.- Infraccións administrativas. Artigo 38)

• Os propietarios ou responsables de animais, recollerán 
a deposición de excrementos que puidesen realizar 
estes en espazos ou vías públicas. (Ordenanza Municipal de 

Protección Ambiental. Capítulo 3.- Limpeza da vía pública. Sección 4. 

Obrigas. Artigo 301)

• Considérase infracción leve a deposición de 
excrementos de animais domésticos, respecto aos 
seus propietarios, en lugares de tránsito peonil. 
(Ordenanza Municipal de Protección Ambiental. Capítulo 4.- Tipificación 

de infraccións. Artigo 316.- Infraccións ao réxime de limpeza)

• Considérase infracción leve, entre 60 e 750 €, a non 
recollida inmediata dos excrementos evacuados 
por un animal de compañía na vía pública. (Ordenanza 

Municipal sobre Protección e Tenza de Animais, Capítulo 13.- Réxime 

sancionador)

1. O microchip: o DNI do noso can
Todas as persoas temos a obriga social de estar identificadas ao 
longo da vida mediante unha serie de documentos nos que se 
indican os nosos datos persoais: identidade, procedencia, idade, 
enderezo habitual, etc. O máis habitual, obrigatorio e necesario 
destes documentos identificativos é o noso DNI.  
De igual forma, as mascotas necesitan algo semellante para 
poder ser identificadas e rexistradas. Isto foi resolto coa creación 
dun microchip adecuado para cumprir esa función e outras 
complementarias.

O microchip é un pequeno dispositivo do tamaño e forma 
dun gran de arroz que permite a identificación do can que 
o porta. Consta de dúas partes: o propio microchip como 
dispositivo electrónico e o “envoltorio”, unha cápsula de cristal 
biocompatible que o protexe e reduce a posibilidade de alerxias 
ou algún tipo de rexeitamento por parte do organismo do animal. 

Esta cápsula protectora está recuberta cun composto chamado 
Parylene, que a dota de propiedades antimigratorias, é dicir, 
evita un posible desprazamento do dispositivo e garante a súa 
permanencia e durabilidade. Este pequeno aparello contén 
o número de identificación do can, o DNI exclusivo para cada 
animal, que indica o nome, idade, peso e outra información útil 
como expedientes clínicos así coma os datos de contacto do  
seu responsable. 

Cada microchip ten unha numeración única, semellante ás 
matrículas do coche, polo que non pode haber dúas mascotas 
co mesmo número de identificación. 

Cómpre saber

Para poder acceder aos datos 
almacenados no interior do dispositivo 
e ler o número de 15 cifras identificador, 
en forma de código alfanumérico, os 
veterinarios e veterinarias e autoridades 
correspondentes utilizan un lector 
especial. 

Para que serve?
Principalmente o microchip, para os 
efectos legais, serve para comprobar a 
titularidade do responsable do animal. É 
unha garantía de identificación á hora de 
devolver unha mascota ao seu responsable 
no caso de perda ou roubo. 

Este sinxelo dispositivo evita desgustos 
e bágoas nun proceso de busca  

do can ou cadela.

Co microchip implantado, a perda e busca 
dun can é máis doado que teña un final 
feliz! É a alternativa máis eficaz e fiable 
para que volva á nosa casa!

Aínda que a mascota leve unha chapa 
identificadora no colar, non será suficiente 
en caso de perda ou roubo… pode caer 
ou ser quitada co colar para evitar a 
identificación.

Como se implanta?
O proceso de implantación do microchip ten que 
realizalo unha veterinaria ou veterinario habilitado pola 
Consellería de Medio Ambiente. Por lei, en Galicia é 
obrigatoria a súa implantación nos tres primeiros meses 
de vida do can. 

O microchip aplícase mediante unha sinxela inxección 
subcutánea na zona da cruz do animal, sobre o lombo e 
onde remata o pescozo. Colócase unha soa vez na vida 
da mascota e permanece no seu corpo ata a súa morte. 
Non precisa ningún tipo de sedación e é un proceso 
rápido que non provoca ningún tipo de dor. 

Unha vez finalizada a súa colocación, non require ningún 
protocolo de coidados posteriores.

As mascotas necesitan algo semellante ao DNI para poder 

ser identificadas e rexistradas. Resolveuse coa creación dun 

microchip adecuado.



O microchip
• Implántase só unha vez na vida do animal.

• Non se despraza cara a outras partes do corpo.

• Permanece no corpo para sempre.

• Non contén partes removibles nin 

substituíbles.

• Non precisa baterías nin emite ningún  

tipo de enerxía. 

• É autónomo e actívase mediante o lector.

• O seu período de uso é indefinido, o que 

permite identificar a mascota de por vida.

• Non provoca ningún tipo de dor.

• A porcentaxe de risco de rexeitamento no organismo é moi baixa.

• É un procedemento de implantación rápido.

• Ofrece unha identificación individual, permanente, inalterable  

e efectiva.

• Proporciona rapidamente información sobre o portador.

• É moi eficaz en caso de perda ou roubo da mascota. 

• Contribúe a evitar o abandono, xa que identifica  

facilmente o propietario ou propietaria do can.

2. É obrigatoria a 
identificación das mascotas?
Si, por suposto. A Lei 4/2017, do 3 de outubro, de 
protección e benestar dos animais de compañía 
en Galicia incorpora especificamente a obriga de 
identificación sen excepción de todos os animais de 
compañía da especie canina. Debemos identificar a 
nosa mascota dentro dos seus tres primeiros meses 
de vida. 

O non cumprimento deste trámite considérase unha 
infracción grave e supón unha sanción monetaria de 
500 €. (Lei 4/2017,  do 3 de outubro, de protección e benestar dos 

animais de compañía en Galicia. Título VIII. Potestade sancionadora. 

Capítulo I. Infraccións administrativas. Artigo 39)

Que abrangue a identificación  
da mascota? 

Por lei, a identificación abrangue:

1.		O sistema legal establecido de marcaxe  
 (o microchip). 

2.		A expedición do correspondente documento 
de identificación ou pasaporte nos casos que 
corresponda

3.		A inscrición do can no Rexistro Galego 
de Identificación de Animais de Compañía 
(REGIAC).

Os cans que veñan doutros territorios do 
Estado e estean por un período provisional 
en Galicia inferior a 3 meses non teñen a 
obriga de inscribirse no REGIAC.

A inscrición no REGIAC conterá o código identificador 
do can, o sexo, a especie e a raza, a data de nacemento, 
o enderezo do animal e o número do pasaporte sanitario 
cando sexa necesario. Así mesmo, tamén están incluídos 
os datos para identificar a persoa propietaria do animal.

Cómpre comunicar calquera cambio de domicilio, 
teléfono ou de titularidade de responsabilidade do 
can para que se modifiquen na base de datos de 
identificación. Así mesmo, tamén hai que comunicar o 
extravío ou a morte do animal nun prazo máximo de  
72 horas.

Ollo! Se o queremos facer ben, ter todo en regra e 
completar o DNI da nosa mascota, ademais cómpre que 
vaiamos rexistrala no censo de animais do Concello.  
Para máis información:

http://lugo.gal/gl/tramites/inscricion-no-rexistro-municipal-de-cans

Así mesmo, se o animal de compañía está catalogado 
como can potencialmente perigoso tamén hai que 
solicitar a licenza municipal para a tenza deste tipo de 
cans e inscribilo no Rexistro municipal específico para 
estes animais. Para máis información:

http://lugo.gal/gl/tramites/licenza-municipal-para-tenza-de-animais-

clasificados-como-potencialmente-perigosos-e-de

Onde se rexistra a identificación  
da mascota?  

Unha vez que o microchip se implanta baixo a pel do 
animal, e despois de que o veterinario ou veterinaria 
cubra un formulario por triplicado, entregue o orixinal 
ao propietario ou propietaria do can e dea de alta o 
microchip nunha base de datos, xa temos rexistrada  
a mascota. Nun breve espazo de tempo, recibirase  
no domicilio a tarxeta identificativa do animal.

En España os animais de compañía están rexistrados  
na Red Española de Identificación de Animales de 
Compañía (REIAC), unha base de datos onde se 
censan e centralizan os rexistros existentes no país 
dependendo de cada comunidade autónoma. 

Esta base é un recurso excelente para poder consultar 
datos e localizar os propietarios e propietarias dos 
animais perdidos en calquera lugar do territorio 
español. Para máis información: www.reiac.es

No caso de Galicia o rexistro autonómico é o REGIAC 
(Rexistro Galego de Identificación de Animais de 
Compañía), competencia da Consellería de Medio 
Ambiente e Ordenación do Territorio da Xunta de 
Galicia, actualmente xestionado polo Consello Galego 
de Colexios Veterinarios. Para máis información:  
https://regiac.xunta.gal

Outros rexistros 

Se adoitamos viaxar e coñecer outros países do 
mundo acompañados do noso can debemos 
contemplar a posibilidade dun extravío ou separación 
involuntaria.  

Por precaución e para a nosa tranquilidade, ademais 
de non esquecer a súa documentación e o calendario 
de vacinas, debemos comprobar que a mascota  
está rexistrada na plataforma europea Europetnet 
(www.europetnet.com) e na internacional PetMaxx  
(www.petmaxx.com). 

Deste xeito fóra do noso país se nos despistamos 
da mascota calquera autoridade ou profesional 
veterinario, tras pasarlle o lector e obter as 15 cifras 
do microchip, poderá comprobar en que base de 
datos está rexistrada e terá acceso ao teléfono do 
propietario e devolveralle o fiel compañeiro de viaxe. 

Ao mesmo tempo o dono ou dona poderá entrar 
nas páxinas web, arriba indicadas, e intentar localizar 
o can mediante o número de microchip, a zona de 
extravío e saber polas entidades que puido pasar 
desde o día da separación.

Calquera can perdido, se está rexistrado nas 

correspondentes plataformas oficiais, será máis doado 

de atopar.   



Rexistros internacionais

EuRopEtnEt: é un grupo de asociacións de España e do 

resto de Europa que comparten os rexistros de identificación 

dos animais de compañía co microchip implantado. os países 

que integran esta plataforma son: Alemaña, Austria, Bélxica, 

Chipre, Eslovaquia, España, Estonia, Dinamarca, Holanda, 

Hungría, Irlanda, Lituania, Luxemburgo, noruega, polonia, 

Reino unido, República Checa, Rusia, Suecia e Suíza.

pEtMAxx: é unha plataforma internacional que agrupa 

bases de datos de identificación de animais de compañía de 

Europa, Asia, América e oceanía.

3. Os cans considerados 
perigosos
Segundo a Lei 4/2017, do 3 de outubro, de 
protección e benestar dos animais de compañía en 
Galicia están considerados cans potencialmente 
perigosos aqueles que polas súas características 
raciais poidan ser aptos para o adestramento para a 
garda e defensa, e en concreto os cans pertencentes 
ás seguintes razas: american stafforshire terrier, pit 
bull terrier, bullmastif, dobermann, dogo arxentino, 
dogo de Bordeos, dogo do Tíbet, fila brasileiro, 
mastín napolitano, presa canario, presa mallorquino, 
rottweiler, bull terrier, staffordshire bull terrier, tosa 
inu e akita inu.

Tamén serán considerados potencialmente perigosos:

Os cruzamentos en primeira xeración destas 
razas ou os cruzamentos destas razas con outras.

Cans que foron adestrados para a garda  
e defensa.

Cans que tiveron algún episodio de agresións a 
persoas ou ataques de certa entidade a animais 
ou ás cousas, ou aqueles que manifesten un 
carácter marcadamente agresivo. 

No último caso, a potencial perigosidade deberá ser 
estudada pola autoridade competente municipal, 
de oficio ou despois de notificación ou denuncia, 
atendendo criterios obxectivos e logo do informe 
dunha ou dun profesional veterinario designado para 
os efectos.



50

Obrigas e medidas de seguridade

Se temos un can potencialmente perigoso 
deberemos: 

• Circular, nas vías públicas e nos lugares e espazos 
de uso público en xeral, levándoos atados con 
cadea ou correa non extensible de menos de 2 m 
de longo.

• Levar obrigatoriamente o bozo axeitado segundo  
a tipoloxía racial de cada animal.

• Se están nunha parcela, chalé, terraza, patio ou 
calquera outro lugar delimitado, deberemos telos 
atados, a non ser que dispoñamos dun habitáculo 
coa superficie, altura e peche adecuado para 
protexer as persoas ou animais que se acheguen. 
O recinto debe estar perfectamente sinalizado coa 
advertencia de que se atopa no seu interior un can 
potencialmente perigoso.

• Comunicar a súa extracción ou perda ás 
autoridades policiais de xeito inmediato e ao 
Rexistro municipal de animais potencialmente 
perigosos nun prazo máximo de 48 horas desde 
que se coñezan os feitos. 

4. Consellos básicos para o  
coidado da mascota
O noso can é a nosa responsabilidade e precisa uns coidados 
diarios. Ter unha rutina de control sobre a saúde é moi 
importante para o benestar xeral do animal.

Enumeramos uns útiles consellos básicos e 
indicacións veterinarias que convén ter presentes  
á hora de coidar da mascota.

• Todos os cans deben ser vacinados, en 
especial os cachorros. Hai unha serie de 
vacinas básicas e obrigatorias e outras 
que son optativas (por exemplo, en 
Galicia a vacina da rabia é opcional). É 
moi importante cumprir o calendario 
de vacinación e consultalo no centro 
veterinario.

• É esencial ter de man un veterinario ou 
veterinaria de confianza e un servizo de 
urxencias. 

• Cómpre realizar exames dentais periódicos.  
A acumulación de placa dental é moi común e  
causa inflamación nas enxivas, provocando ás veces  
a caída de pezas dentais.

• O celo preséntase ao redor dos 8 meses por vez primeira e 
logo repítese cada 6, aínda que pode haber algunha variación 
e non ser regular. Despois duns quince días de sangrado 
vaxinal vén o período fértil da cadela, cunha duración 
estimada de 3 a 5 días.

• Recoméndase non cruzar a cadela no seu primeiro 
celo porque aínda é moi noviña e pode haber 
problemas no parto.

• Non se pode bañar o cachorro ata cumprir o 
calendario obrigatorio de vacinas, é dicir, polo menos 
durante os 6 primeiros meses de vida. 

• Para ter unha pelaxe bonita, brillante e sa debemos 
cepillar a nosa mascota con regularidade. 

• Debemos proporcionarlle unha alimentación 
equilibrada, de calidade e axustada ás súas 
necesidades.

• As pulgas e os carrachos son unha ameaza constante. 
Debemos revisar o pelo do animal con asiduidade 
para detectar a súa presenza e proporcionar á nosa 
mascota o tratamento sanitario axeitado.

• O can sempre debe ter auga fresca e limpa ao seu 
dispor para beber.

• Debemos sacar a pasear a nosa mascota polo menos 
2 ou 3 veces ao día.

• O can é un animal social por natureza. É fundamental 
a súa sociabilización desde cachorro con outros 
conxéneres e coas persoas para evitar a agresividade. 

• Revisa as plantas de interior da casa e as do xardín, 
poden ser potencialmente tóxicas para o can. Por 
exemplo, a hortensia, a adelfa, o acivro, o ficus, a 
hedra, o kalanchoe, o teixo, a ortiga, a azalea, o lirio, 
o crisantemo, o xacinto, tulipán e o narciso, destes 
tres últimos son moi tóxicos sobre todo os bulbos. 



Declaración Universal dos Dereitos dos Animais

Proclamada o 15 de outubro de 1978 pola Liga Internacional, as Ligas Nacionais  
e as persoas físicas asociadas a elas e aprobada pola Organización das Nacións Unidas  

para a Educación, a Ciencia e a Cultura (UNESCO) e posteriormente pola  
Organización das Nacións Unidas (ONU).

PREÁMBULO
Considerando que todo animal posúe dereitos.

Considerando que o descoñecemento e desprezo destes dereitos conduciron e 
seguen a conducir o home a cometer crimes contra a natureza e contra os animais.

Considerando que o recoñecemento por parte da especie humana do dereito  
á existencia das outras especies de animais constitúe o fundamento da 
coexistencia das especies no mundo.

Considerando que o home comete xenocidio e existe a ameaza de que siga  
a cometelo.

Considerando que o respecto do home cara aos animais está ligado ao respecto 
dos homes entre eles mesmos.

Considerando que a educación debe ensinar, desde a infancia, a observar, 
comprender, respectar e amar os animais.

PROCLÁMASE O SEGUINTE:
Artigo 1 Todos os animais nacen iguais ante a vida e teñen os mesmos dereitos á 

existencia.

Artigo 2
a) Todo animal ten dereito a ser respectado.

b) O home, como especie animal que é, non pode atribuírse o dereito  
a exterminar os outros animais ou explotalos violando o seu dereito.  
Ten a obriga de poñer os seus coñecementos ao servizo dos animais.

c) Todos os animais teñen dereito á atención, aos coidados e á protección  
do home.

Artigo 3
a) Ningún animal será sometido a malos tratos nin a actos crueis.

b)  Se é necesaria a morte dun animal, debe ser instantánea, indolora e  
non xeradora de angustia.

Artigo 4
a) Todo animal pertencente a unha especie salvaxe ten dereito a vivir libre no 

seu propio ambiente natural terrestre, aéreo ou acuático e a reproducirse.

b)  Toda privación de liberdade, mesmo aquela que teña fins educativos,  
é contraria a ese dereito.

Artigo 5
a)  Todo animal pertencente a unha especie que viva tradicionalmente na 

contorna do home, ten dereito a vivir e a medrar ao ritmo e nas condicións 
de vida e de liberdade que sexan propias da súa especie.

b)  Toda modificación deste ritmo ou destas condicións que impuxese o home 
con fins mercantís é contraria a ese dereito.

Artigo 6
a)  Todo animal escollido polo home como compañeiro ten dereito a que  

a duración da súa vida sexa conforme á súa lonxevidade natural.

b)  O abandono dun animal é un acto cruel e degradante.

Artigo 7 Todo animal de traballo ten dereito a unha limitación razoable do tempo  
e intensidade de traballo, a unha alimentación reparadora e ao repouso.

Artigo 8
a) A experimentación animal que implique un sufrimento físico ou psicolóxico 

é incompatible cos dereitos do animal, tanto se se trata de experimentos 
médicos, científicos, comerciais como calquera outra forma de experimentación.

b) As técnicas alternativas de experimentación deben ser utilizadas e 
desenvolvidas.

54



Artigo 9 Os animais criados para a alimentación deben ser nutridos, instalados, 
transportados e sacrificados sen causarlles ansiedade nin dor.

Artigo 10
a) Ningún animal debe ser explotado para lecer do home.

b) As exhibicións de animais e os espectáculos que se serven deles son 
incompatibles coa dignidade do animal.

Artigo 11 Todo acto que implique a morte innecesaria dun animal é un biocidio, isto, é, 
un crime contra a vida.

Artigo 12
a) Todo acto que implique a morte dun gran número de animais salvaxes é  

un xenocidio, isto é, un crime contra a especie.

b) A contaminación e a destrución do ambiente natural conducen ao 
xenocidio.

Artigo 13
a) Un animal morto debe ser tratado con respecto.

b) As escenas de violencia nas cales os animais son vítimas deben ser 
prohibidas no cine e na televisión, agás se ten como obxectivo amosar os 
atentados contra os dereitos do animal.

Artigo 14
a) Os organismos de protección e salvagarda dos animais debe ser 

representados a nivel gobernamental.

b) Os dereitos do animal deben ser defendidos pola lei, igual que os dereitos 
do home.

Curiosidades para tomar nota

• O can pertence á familia dos cánidos, coma os coiotes, lobos 
ou raposos.

• Hai máis de 800 razas de cans de características diversas.

• Os cachorros nacen cegos, xordos e sen dentes.

• Un cachorro pasa a maior parte do día comendo e durmindo. 
Pode chegar a durmir ata 18 horas ao día!

• Un can adulto ten 42 dentes, dez máis que un adulto humano. 

• A temperatura corporal dun can oscila entre os 38º e 39º.

• O olfacto é o sentido máis desenvolvido nos cans, é 10.000 
veces máis sensible que o sentido do gusto. Teñen entre 150 
e 300 millóns de células receptivas de olor, os humanos só 
temos 5 millóns. 

• Teñen unha visión nocturna superior á dos humanos.

• Os cans suan pola planta das patiñas, onde teñen as 
glándulas sudoríparas. Tamén expulsan a calor pola boca 
mediante arfadas, eliminando o aire quente e producindo  
aire frío.

• O nariz do can é a súa pegada dactilar! Non existen dous 
narices iguais.

• Os cans non ven en branco e negro, ven en cor pero con 
menos nitidez ca nós. Son daltónicos, confunden o vermello e 
o verde. 

• Os nosos fieis compañeiros saben se estamos alegres ou 
tristes. Incrible, pero detectan as emocións humanas a través 
do noso rostro! 

• Os cans de raza pequena viven máis anos que os de raza 
grande. A raza máis pequena é o chihuahua.

• O dogo alemán ou gran danés é a raza máis grande.  
Mide ao redor de 80 cm e pesa de media 62 kg. 

• O dálmata nace completamente branco, sen unha soa 
mancha.

• As razas golden retriever, border collie, pastor alemán e 
caniche están consideradas das máis intelixentes.

• O galgo é o can máis veloz e o san bernardo o máis pesado.

• O chow chow posúe unha lingua entre negra e azulada.  
Pode ser debido a un exceso de melanina. 

• O basenji non ladra. Debido á estrutura das súas 
cordas vogais, máis planas e estreitas, emite un son moi 
característico, unha especie de ouleo. 

• O reloxo biolóxico do can é alucinante: sempre sabe a hora 
de regreso do seu querido ou querida responsable, a hora de 
comer e a do paseo!

• O primeiro ser vivo que viaxou ao espazo foi unha cadela 
chamada Laika, en 1957 a bordo da nave soviética Sputnit 2.

• Os cans tamén se namoran e poden experimentar celos. 
Isto é debido a que o seu cerebro segrega, coma nós, a 
hormona denominada oxitocina. 

• As nosas mascotas decátanse cando estamos doentes,  
por iso non se separan de nós cando nos atopamos mal. 

• O chocolate é tóxico para os cans, mesmo provocar a 
morte. Un dos seus compoñentes, a teobromina, pode 
estimular en exceso o sistema nervioso e activar o ritmo 
cardíaco. O can non a metaboliza ben e pode permanecer 
no seu organismo ata 72 horas. 

• Se bota fóra do comedeiro as bólas, pode ser que lle 
moleste o ruído da chapa do colar ao bater contra el ou o 
producido pola propia comida no recipiente.

• Os ruídos fortes causan estrés e ansiedade á túa mascota, 
como por exemplo os fogos artificiais. A diferenza doutros, 
coma os tronos, producen máis vibracións e máis cerca 
do chan. Para que a túa mascota non se asuste ou poña 
nerviosa non a deixes fóra da casa se están botando 
foguetes, e moito menos atada!

Concello de Lugo
Praza Maior, nº1
27001 Lugo
Tfno: 982 297 100
lugo.gal
010@concellodelugo.org

Tfno: 988 60 30 75 / 

